Монгол Улсын Их Хурлын 2010 оны намрын ээлжит чуулганы Аюулгүй байдал, гадаад бодлогын байнгын хорооны 11 дүгээр сарын 02-ны өдөр (Мягмар гараг)-ийн хуралдаан 14 цаг 55 минутад Төрийн ордны “Б” танхимд эхлэв.


Байнгын хорооны дарга, УИХ-ын гишүүн З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэй байв. Үүнд:


Чөлөөтэй: Сү.Батболд, Даш.Зоригт, О.Чулуунбат, М.Энхболд.


Өвчтэй: Ц.Шинэбаяр.


Тасалсан: Я.Батсуурь.

Монгол Улсын 2011 оны төсвийн тухай, Нийгмийн даатгалын сангийн 2011 оны төсвийн тухай, Хүний хөгжил сангийн 2011 оны төсвийн тухай хуулиудын төсөл хоёр дахь хэлэлцүүлэгтэй холбогдуулж УИХ-ын гишүүн Л.Гантөмөр УИХ дахь АН-ын бүлгийн саналыг танилцуулж уг асуудлыг хойшлуулав.  


Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай зөвшилцөх (үргэлжлэл)


Хэлэлцэж буй асуудалтай холбогдуулан Гадаад харилцааны сайд Г.Занданшатар, тус яамны Гэрээ, эрх зүйн газрын дэд дарга Д.Билэгдорж, Төрийн захиргаа, удирдлагын газрын дарга Б.Баярсайхан, УИХ-ын Аюулгүй байдал, гадаад бодлогын байнгын хорооны зөвлөх Ц.Нямдорж, референт Г.Нандинцэцэг нарын бүрэлдэхүүнтэй ажлын хэсэг байлцав.


Уг асуудалтай холбогдуулж УИХ-ын гишүүдээс санал гараагүй болно. 


З.Энхболд: -Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орохыг зөвшөөрч дэмжье гэсэн саналтай гишүүд гараа өргөнө үү.


Зөвшөөрсөн

10


Татгалзсан

  1


Бүгд


11


Гишүүдийн олонхийн саналаар дэмжигдлээ.


Байнгын хорооноос гаргасан санал дүгнэлт, хуралдааны тэмдэглэлийг Засгийн газарт хүргүүлэхээр тогтов.


Хуралдаан 15 цаг 00 минутад өндөрлөв.


Тэмдэглэлтэй танилцсан:


АЮУЛГҮЙ БАЙДАЛ, ГАДААД 

БОДЛОГЫН 
БАЙНГЫН 

ХОРООНЫ ДАРГÀ  З.ЭНХБОЛД


Тэмдэглэл хөтөлсөн:


ХУРАЛДААНЫ ТЭМДЭГЛЭЛ ХӨТËªÃ×



   Д.ЭНЭБИШ

УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ АЮУЛГҮЙ

 БАЙДАЛ, ГАДААД БОДЛОГЫН БАЙНГЫН ХОРООНЫ 11 ДҮГЭЭР

 САРЫН 02-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 14 цаг 55 минутад эхлэв.


З.Энхболд: -Аюулгүй байдал, гадаад бодлогын байнгын хорооны 2010 оны 11 сарын 2-ны өдрийн ээлжит хуралдааныг нээж байна. Ирц танилцуулъя. Амаржаргал ирсэн, Баяр, Ганбямба, Гончигдорж, Жекей, Занданшатар, Наранхүү, Хаянхярваа, Нямаагийн Энхболд ирцэнд бүртгүүлээд саналаа өгсөн байгаа. Шинэбаяр гишүүн өвчтэй. Бусад нь шалтгаангүй байна. Сайхансамбуу гишүүн 30 минутын дараа ирнэ гэсэн байна. Чулуунбат гишүүн чөлөө авсан байна. Ирц хүрсэн учраас хэлэлцэх асуудлыг танилцуулъя.


Өнөөдрийн Байнгын хорооны хурлаар 2 асуудалтай. 


Нэгдүгээр асуудал, Иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн Нэмэлт II Протоколд нэгдэн орох тухай зөвшилцөхөөр үргэлжлүүлж хэлэлцэнэ.


Хоёрдугаарт, Монгол Улсын 2011 оны төсвийн тухай, Нийгмийн даатгалын сангийн 2011 оны төсвийн тухай, Хүний хөгжил сангийн 2011 оны төсвийн тухай хуулиудын төсөл хоёр дахь хэлэлцүүлэг явагдана. 


Хэлэлцэх асуудал дээр саналтай гишүүд. Гантөмөр гишүүн саналаа хэлье. Хэлэлцэх асуудал дээр.


Л.Гантөмөр: -Баярлалаа. АН-ын бүлэг 2011 оны төсвийн хууль, 2011 оны Хөгжлийн сангийн хууль гэсэн энэ хуулиудын хоёр дахь хэлэлцүүлгийг хийж байгаа. Тэгээд бидний хэлэлцүүлэг дуусаагүй байгаа учраас хэлэлцүүлгийг хойшлуулж өгнө үү гэж хүсч байна. Ялангуяа төсвийн орлого, сангийн орлого, зарлага гэсэн зүйлс бол маш тодорхойгүй байгаа. Энэ дээр ажлын хэсэг гаргаад ажиллаж байна.


З.Энхболд: -Ардчилсан намын бүлэг төсвийн хэлэлцүүлгээс завсарлага хүсч байна. Хэлэлцэх асуудлын нэгдүгээрхи цаазаар авах ялыг халахад чиглэсэн нэмэлт II Протоколд нэгдэн орох тухай зөвшилцөх асуудлыг үргэлжлэн хэлэлцэхээр саналтай гишүүд гараа өргөе. Тийм үргэлжлэн хэлэлцэнэ.


Хэлэлцэх асуудлаа баталсан. Түрүүн Зоригт гишүүний горимын саналаар хурал түр хойшилсон байгаа. Зоригт гишүүн Хууль зүйн яаман дээр очиж Хууль зүйн сайдтай яриад, шаардсан материалтайгаа танилцсан гэж надад хэлсэн. Тэгээд саналтай гишүүд байвал одоо саналаа хэлээд санал хураалт руугаа оръё.


Ажлын хэсгийг танилцуулаадахъя. Занданшатар сайд байна. Гадаад харилцааны дэд сайд Болор, Билэгдорж Гадаад харилцааны яамны гэрээ эрх зүйн газрын дэд дарга, Болдхүү ирээгүй юм байна. Баярсайхан Гадаад харилцааны яамны Төрийн захиргаа, удирдлагын газрын дарга ийм ажлын хэсэг хүрэлцэн ирсэн байна.


Протоколтой холбоотой саналтай гишүүд байна уу? Саналтай гишүүд алга байна. Нямаагийн Энхболд гишүүн бичгээр протоколд зөвшилцөхийг дэмжиж саналаа өгөөд гарсан байгаа. Энд ирүүлсэн байна. 


Одоо санал хураалт руугаа оръё. 


НҮБ-ын иргэний болон улс төрийн эрхийн тухай олон улсын Пактын цаазаар авах ялыг халахад чиглэсэн нэмэлт II Протоколд нэгдэн орохыг зөвшөөрч дэмжье гэсэн саналтай гишүүд гараа өргөе. 11-10 байна. Санал дэмжигдсэн.


Уг асуудлыг хэлэлцсэн тухай болон Байнгын хорооноос гаргасан санал дүгнэлт, хуралдааны тэмдэглэлийг Засгийн газарт хүргүүлнэ. Хүрэлцэн ирсэн хуралд оролцсон гишүүдэд баярлалаа. Өнөөдрийн хурал дууслаа.


Хуралдаан 15 цаг 00 минутад өндөрлөв.


Соронзон хальснаас буулгасан:


Хуралдааны тэмдэглэл хөтлөгч
Д.Энэбиш

